
«ԱՐՏԱՀԱՆՄԱՆ ՖԻՆԱՆՍԱՎՈՐՄԱՆ ԱՊԱՀՈՎԱԳՐԱԿԱՆ ԿԱԶՄԱԿԵՐՊՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆ ՀԻՄՆԱԴՐԵԼՈՒ ՆՊԱՏԱԿՈՎ ԱՇԽԱՏԱՆՔԱՅԻՆ ԽՈՒՄԲ ՍՏԵՂԾԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616- Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասը և Հայաստանի Հանրապետության կառավարության 2012 թվականի նոյեմբերի 22-ի թիվ 47 արձանագրային որոշումը` Հայաստանի Հանրապետության կառավարությունը որոշում է.

1. Լիազորել Հայաստանի Հանրապետության էկոնոմիկայի նախարարությանը ձևավորելու աշխատանքային խումբ «Արտահանման ֆինանսավորման ապահովագրական կազմակերպություն» փակ բաժնետիրական ընկերության հիմնադիր փաստաթղթերի կազմման, ընկերության գրանցման և լիցենզավորման համար անհրաժեշտ գործընթացների իրականացման նպատակով:

2. Հայաստանի Հանրապետության կառավարության 2012 թվականի դեկտեմբերի 
20-ի «Հայաստանի Հանրապետության 2013թ. պետական բյուջեի կատարումն ապահովող միջոցառումների մասին» N 1616-Ն որոշման N 11 հավելվածի 11.11 աղյուսակում և N 12 հավելվածում կատարել լրացումներ` համաձայն NN 1 և 2 հավելվածների:

3. Աշխատանքային խմբի բնականոն գործունեությունն ապահովելու նպատակով Հայաստանի Հանրապետության էկոնոմիկայի նախարարությանը Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին  հատկացնել 41329.4 հազար դրամ (առաջին եռամսյակ` 18829.4 հազար դրամ, առաջին կիսամյակ` 41329.4 հազար դրամ, ինն ամիս` 41329.4 հազար դրամ), այդ թվում ըստ բյուջետային ծախսերի  տնտեսագիտական  դասակարգման հոդվածների` «Աշխատողների աշխատավարձեր և հավելավճարներ»` 37500.0 հազար դրամ (առաջին եռամսյակ` 15000.0 հազար դրամ, առաջին կիսամյակ` 37500.0 հազար դրամ, ինն ամիս` 37500.0 հազար դրամ), «Գրասենյակային նյութեր և հագուստ»` 371.4 հազար դրամ (առաջին եռամսյակ` 371.4 հազար դրամ, առաջին կիսամյակ` 371.4 հազար դրամ, ինն ամիս` 371.4 հազար դրամ) և «Վարչական սարքավորումներ»` 3458.0 հազար դրամ (առաջին եռամսյակ` 3458.0 հազար դրամ, առաջին կիսամյակ` 3458.0 հազար դրամ, ինն ամիս` 3458.0 հազար դրամ):

4. Հանձնարարել Հայաստանի Հանրապետության էկոնոմիկայի նախարարությանը ՀՀ կառավարություն ներկայացնելու «Արտահանման ֆինանսավորման ապահովագրական կազմակերպություն» փակ բաժնետիրական ընկերության ստեղծման համար անհրաժեշտ օրենսդրական փոփոխությունները: 

5. Հանձնարարել Հայաստանի Հանրապետության էկոնոմիկայի նախարարությանը համապատասխան օրենսդրական փոփոխություններն ուժի մեջ մտնելու պահից 10-օրյա ժամկետում ՀՀ կառավարություն ներկայացնելու «Արտահանման ֆինանսավորման ապահովագրական կազմակերպություն» փակ բաժնետիրական ընկերության հիմնադրման մասին Հայաստանի Հանրապետության կառավարության որոշման նախագիծ:

6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
	Հայաստանի Հանրապետության
վարչապետ                                            
	Տ. ՍԱՐԳՍՅԱՆ

Երևան

ՏԵՂԵԿԱՆՔ-ՀԻՄՆԱՎՈՐՈՒՄ

ՀՀ ԿԱՌԱՎԱՐՈՒԹՅԱՆ ««ԱՐՏԱՀԱՆՄԱՆ ՖԻՆԱՆՍԱՎՈՐՄԱՆ ԱՊԱՀՈՎԱԳՐԱԿԱՆ ԿԱԶՄԱԿԵՐՊՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆ ՀԻՄՆԱԴՐԵԼՈՒ ՆՊԱՏԱԿՈՎ ԱՇԽԱՏԱՆՔԱՅԻՆ ԽՈՒՄԲ ՍՏԵՂԾԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616- Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
Հայաստանի Հանրապետությունում արտահանման ֆինանսավորման ապահովագրական կազմակերպության (ԱՖԱԿ) ստեղծումը համահունչ է ՀՀ կառավարության որդեգրած արտահանմանն ուղղված արդյունաբերական ռազմավարությանը, ինչպես նաև պայմանավորված է միջազգային շուկաներ մուտք գործող ընկերություններին աջակցելու նոր գործիքների մշակման և ՀՀ կառավարության արտահանմանն ուղղված արդյունաբերական ռազմավարության իրագործմանը նպաստելու անհրաժեշտությամբ: Որպես արտահանում իրականացնող ընկերությունների աջակցման նոր գործիք` ԱՖԱԿ-ի հիմնական գործառույթն արտահանման վարկերի ապահովագրման գործիքի տրամադրումն է: 

ԱՖԱԿ-ի առաջնային նպատակներից են ապահովագրել արտահանողին կամ արտահանողին ֆինանսավորող բանկին վարկառուի/փոխառուի/գնորդի չվճարման ռիսկերից, ստեղծել բանկերի համար ապահովման նոր միջոցներ, իջեցնել արտահանման ֆինանսավորման տոկոսադրույքները և ընդլայնել բանկերի համար արտահանման ֆինանսավորման ծածկույթը: 
Հայաստանի Հանրապետության կառավարության ««Արտահանման ֆինանսավորման ապահովագրական կազմակերպություն» փակ բաժնետիրական ընկերություն հիմնադրելու նպատակով աշխատանքային խումբ ստեղծելու, Հայաստանի Հանրապետության կառավարության 2012 թվականի դեկտեմբերի 20-ի N 1616- Ն որոշման մեջ լրացումներ կատարելու  և Հայաստանի Հանրապետության էկոնոմիկայի նախարարությանը գումար հատկացնելու մասին» որոշման նախագծի (Նախագիծ) ընդունումը պայմանավորված է ՀՀ կառավարության 2012 թվականի նոյեմբերի 22-ի նիստի թիվ 47 արձանագրային որոշմամբ հավանության արժանացած Հայաստանում արտահանման ֆինանսավորման ապահովագրական կազմակերպության ստեղծման միջոցառումների ցանկի 2–րդ և 3-րդ կետերով սահմանված աշխատանքների իրականացմամբ:

Ընկերությունը պետք է ստեղծվի ՀՀ օրենսդրությամբ սահմանված կարգով` հետևյալ ընթացակարգի համաձայն.

ա) բաժնետոմսերի տեղաբաշխման արդյունքների հաստատում,

բ)  Ընկերության հիմնադրման մասին որոշման ընդունում,

գ)  Ընկերության կանոնադրական կապիտալի չափի հաստատում, 

դ)  Ընկերության կանոնադրության հաստատում,

ե)  Ընկերության խորհրդի ընտրություն,

զ)  գործադիր մարմնի ձևավորում:

Սույն կետերով նախատեսված գործողությունների իրականացման, ինչպես նաև Ընկերության գրանցման և լիցենզավորման հետ կապված ծախսերի վերաբերյալ ՀՀ կառավարության որոշման նախագիծը ՀՀ կառավարության քննարկմանը կներկայացվի Նախագծով ստեղծվող աշխատանքային խմբի կողմից համապատասխան փաստաթղթերի մշակումից հետո:  
Հաշվի առնելով, որ աշխատանքային խմբի կողմից բացի ՀՀ կառավարության 2012 թվականի նոյեմբերի 22-ի նիստի թիվ 47 արձանագրային որոշմամբ հավանության արժանացած` Ընկերության կանոնադրության մշակման, գրանցման և ապահովագրական գործունեության լիցենզիա ստանալու համար «Ապահովագրության և ապահովագրական գործունեության մասին» ՀՀ օրենքի 40 հոդվածի 1-ին մասով սահմանված փաստաթղթերը ՀՀ ԿԲ ներկայացնելու նախապատրաստական աշխատանքների իրականացումը, անհրաժեշտ է ապահովել նաև Ընկերության ապագա աշխատակազմի հավաքագրման, ներքին ընթացակարգերի, վերահսկողության, կառուցվածքի և գործունեության կոնկրետ ուղղվածությունների մշակման, Ընկերության ստեղծման համար անհրաժեշտ օրենսդրական փոփոխությունների իրականացման աշխատանքները: Ուստի, նպատակահարմար է աշխատանքային խմբի անդամների քանակը սահմանել մինչև 15 հոգի` վերոնշյալ հավելյալ աշխատանքների պատշաճ կատարման համար: 

Ընկերության ստեղծման ապագա գործընթացների իրականացման նպատակով ձևավորվող աշխատանքային խմբի անդամները պետք է ունենան բարձր որակավորում, աշխատանքային փորձ (նաև միջազգային) համապատասխան ոլորտներում` ապահովագրություն/մարքեթինգ/ հաշվապահական հաշվառում/ֆինանսական կառավարում, տիրապետեն օտար լեզուների: Ուստի, վերջիններիս վարձատրությունը պետք է համապատասխանի ոլորտի աշխատանքային շուկայում նմանատիպ հաստիքների համար ձևավորված միջին անվանական աշխատավարձի մակարդակին (միջինը` 500000 ՀՀ դրամ), ինչպես նաև լինի մրցակցային, ինչը հնարավորություն կտա ներգրավել համապատասխան որակավորում ունեցող կադրեր: Աշխատանքային խմբի անդամների հինգ ամսվա վարձատրության գումարը կկազմի 37500.0 հազար դրամ: Աշխատանքային խմբի ընթացիկ գործունեության իրականացման ծախսերը կկազմեն 3829.4 հազար դրամ: Նախապատրաստող թիմի ընթացիկ գործունեության իրականացման նպատակով ձեռքբերված անհրաժեշտ գույքը հետագայում կփոխանցվի ստեղծվող Ընկերությանը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ԱՐՏԱՀԱՆՄԱՆ ՖԻՆԱՆՍԱՎՈՐՄԱՆ ԱՊԱՀՈՎԱԳՐԱԿԱՆ ԿԱԶՄԱԿԵՐՊՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆ ՀԻՄՆԱԴՐԵԼՈՒ ՆՊԱՏԱԿՈՎ ԱՇԽԱՏԱՆՔԱՅԻՆ ԽՈՒՄԲ ՍՏԵՂԾԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616- Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ ՎԵՐԱԲԵՐՅԱԼ

 «Հայաստանի Հանրապետության կառավարության ««Արտահանման ֆինանսավորման ապահովագրական կազմակերպություն» փակ բաժնետիրական ընկերություն հիմնադրելու նպատակով աշխատանքային խումբ ստեղծելու, Հայաստանի Հանրապետության կառավարության 2012 թվականի դեկտեմբերի 20-ի N 1616- Ն որոշման մեջ լրացումներ կատարելու  և Հայաստանի Հանրապետության էկոնոմիկայի նախարարությանը գումար հատկացնելու մասին» որոշման նախագծի ընդունումը պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջացնում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ԱՐՏԱՀԱՆՄԱՆ ՖԻՆԱՆՍԱՎՈՐՄԱՆ ԱՊԱՀՈՎԱԳՐԱԿԱՆ ԿԱԶՄԱԿԵՐՊՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆ ՀԻՄՆԱԴՐԵԼՈՒ ՆՊԱՏԱԿՈՎ ԱՇԽԱՏԱՆՔԱՅԻՆ ԽՈՒՄԲ ՍՏԵՂԾԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616- Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»   ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության ««Արտահանման ֆինանսավորման ապահովագրական կազմակերպություն» փակ բաժնետիրական ընկերություն հիմնադրելու նպատակով աշխատանքային խումբ ստեղծելու, Հայաստանի Հանրապետության կառավարության 2012 թվականի դեկտեմբերի 20-ի N 1616- Ն որոշման մեջ լրացումներ կատարելու  և Հայաստանի Հանրապետության էկոնոմիկայի նախարարությանը գումար հատկացնելու մասին» որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 էԿՈՆՈՄԻԿԱՅԻ ՆԱԽԱՐԱՐ`                                                     
   Տ. ԴԱՎԹՅԱՆ













